
E uskal Herri feminista bat erai-
kitze bidean martxan goaz

Euskal Herriko emakumeak.
Emakumeen lan eskubideen alde,
emakumeon aurkako indarkeria-
ren kontra, heziketa integral baten
alde, eskubide sexual eta errepro-
duktiboen alde... martxan. Leitzal-
dean ere, orain lau urte eskas sortu
ginen. Sistema patriarkalak ezarri-
tako botere harreman hierarkiko-
en eraginak munduko txoko ez-
berdinetan du eragin zuzena, baita

gurean ere. Jendartean emaku-
meok ikusezin bihurtzen gaitu an-
tolaketa politiko ideologiko eko-
nomiko patriarkal kapitalistak. 
Zapalkuntza honen aurrean, ezin-
bestekoa dugu emakumeok ba-
tzea eta elkarrekin isilarazi nahi
dizkiguten ahotsak ozen oihuka-
tzea. 

Lau urte hauetan zehar Leitzal-
deko emakumeok bizi dugun ego-
eraren azterketatik abiatuta ere-
mu ezberdinetan gure ikuspegi fe-
minista txertatzen saitu gara.
Baina, lan honetan herritarren in-
plikazioa, saiakera eta dedikazioa
ezinbestekoa izan da. Ez da erron-

ka erraza, patriarkatuak sustraiak
ongi errotuak baititu. Emakume-
ok egunero aurkitzen gara muga
eta oztopo fisiko zein moralekin.  

Aniztasuna da eskualdeko ema-
kumeon ezaugarri. Aniztasunak
aberats egiten gaitu. Gure erreali-
tateaz, egoeraz, bizipenez... aritze-
ko eremu bat sortzea dugu helbu-
ru ikasturte berrian. Hilabetero
bilduko den Emakumeen Batzor-
dea. Errealitatearen azterketatik,
herri mailan zein nazio mailan, al-
ternatibak sortzeko bide emanen
duen espazioa. Gu, emakumeok,
subjektu aktibo bilakatuko gaituen
eremua. 

Beraz, aldarrikapen zaharrak
erronka berriz jantzita ekin diogu
ikasturte berriari. Emakumeon es-
kubideen aldeko defentsan, urtee-
tako aldarrikapenei jarraitu eta
egunerokotasunean sortzen diren
beharrei erantzuteko indarberri-
tuta gatoz. Emakumeon indarke-
riaren aurka, abortu eskubidearen
alde, emakumeon lan baldintza
duinen alde, sexualitatea askata-
sunez bizitzearen alde... lanean ja-
rraituko dugu. 

Aurten, Euskal Herriko Bilgune
Feministak hainbat ekimen ditu
eskuartean. Datorren abenduaren
12an, Leitzaldeko emakume aber-

Leitzaldeko feministok ere martxan
›› Iritzia
Leitzaldeko Bilgune Feminista

ZZurea da hitza

Asteburuetan libre

Ordiziako kronikan ikusi dut eta
Tolosarako ere egokia iruditu zait
irtenbidea: herriaren erdialdeko
kaleetan vadoa (pasabidea) dute-
nei aukera ematea, erdibideko
kontratu bat egiteko Udalarekin:
pasabideagatik, besteen erdia or-
dainduko lukete eta asteburuetan
libre legoke erdizkako pasabide
hori duten garaje eta ateen aurrean
aparkatzea. Zer iruditzen zaizue?
Joxemi

Erraustegia Tolosan

Kaixo! Egia da bazela garaia Benta
Haundi ingurua txukuntzen has-
teko baina zabor guztiari su ema-
tea eta egunetan, txondorra mar-
txan edukitzea etzait batere gusta-
tu! Zakar horiek, seguru asko
izango zuten leku egokiagoren bat
eraman eta birziklatzeko! 

Gauza bat da agian sasiak edo
egurrak erretzea, baina zer ez ote
zen erreko bertan? Herri gunerai-
no zabaldu dira bai kea bai eta
usain txarra... baita N-1eraino ere!

Ea hurrengoan kontu handiagoa
izaten den. Eta jendea zaborrare-
kin gehiago kezkatzen den eta
kontzientzia aldatzen hasten ga-
ren! Eta galdera bat luzatu nahi
dut: Zer egitekoa asmoa dago lur
horietan?

tzaleok eta feministok hausnarke-
tarako zita dugu Tolosan: Emaku-
me abertzaleon IV. Topaketa Fe-
ministak. Egun mugimendu femi-
nistan orokortua den eztabaida
bati heldu nahi diogu: identitateen
gaiari, alegia. Gaiari dimentsio za-
balago bat ematea da gure helbu-
rua. Batetik, identitatearen erai-
kuntza, subjektibotasunetik sor-
tzearen ideia zabaldua dagoen
honetan, ikuspuntu hau irauli, eta
identitateak norberak zein kolek-
tiboan egiten diren praktikek ze-
hazten dutela barneratzea. Beste-
tik, identitate sexualak soilik ez di-
tuela emakumeon identitateak
baldintzatzen argi uztea. Bestalde,
martxoan, Euskal Herriko kaleak
kolore morez jantziko dituen
Emakumeon Mundu Martxa. 

Leaburun ekintza
«arrakastatsuak»

Uda ondoren, «arrakasta handia»
izan duten hainbat ekintza antola-
tu ditu Udalak Leaburun. Besteak
beste, Jubilatuen Eguna, Idoia

Sanchezen ipuin kontaketa saioa,
Poxpolo, Mokolo ta konpainia pai-
lazoen ikuskizuna, edota bizi tes-
tamenduari buruzko hitzaldia
egin dute aste honetan bertan.
Udalak, ekintzetan parte hartu du-
tenei, eta era batera edo bestera la-

gundu dutenei eskerrak eman
nahi dizkie, bereziki Jubilatu Egu-
nerako opariak eman zituztenei.
Bestalde, pailazoak egon ziren
egunean gaztetxo batek poltsa bat
utzi zuela ahaztuta azaldu dute,
eta hau udaletxean gorde dutela.



E tor daitezela eskolak progra-
ma baten arabera, eta etor dai-

tezela larunbata hipermerkatu ba-
tean pasa nahi ez duten familiak».
Bernardo Atxagaren hitzak dira,
Ipupomamua-ren aurkezpenean
esandakoak, 2004ko urtarrilean. 

Urte asko joan dira ordutik, eta
ipuina, poema, marrazkia eta ma-

mua biltzen dituen proiektua gel-
di antzean da. Izan ere, hasierako
hiru sustatzaileetatik batek baino
ez du aurrera egiteko asmoa era-
kutsi: Asteasuko Udalak, finan-
tziazio arazoak argudiatuta, iaz ja-
kinarazi zuen ez zuela egitasmoa-
rekin aurrera jarraituko; bere
lehentasunen artean ez dagoela-
ko, Eusko Jaurlaritzako gobernu
berriak ez du momentuz ekimena
diruz lagunduko, eta Gipuzkoako
Foru Aldundiak, hala ere, Ipupo-
mamua-ren etorkizuna ziurtatua
dagoela dio. 

Arazoak arazo, Asteasuko La-
miategi baserrian eraikitzekoa
zen azpiegiturarentzat toki bila ari
dira Aldundikoak. Ipuinak entzu-
teko, antzezteko, irakurtzeko eta

ikusteko ez ezik, jolaserako ere
izango den parkearentzat. Maria
Jesus Aranbururen hitzetan, kali-
tateak izan behar du Ipupoma-
mua-ren ikur nagusi.  «Txikia de-
lako, euskara hutsean egiten due-
lako eta kontsumoari baino
sormenari garrantzi handiagoa
ematen diolako». 

Hitza bera bezala, berezia izan-
go da Ipupomamua. Kontsumoa-
ren estandar inportatuetatik at, ai-
sialdirako eskaintza egingo omen
du jolasa, sormena eta parte-har-
tzea bultzatuz. Lanabesa izango
omen da ikastetxeentzat ipuinak
eta narrazioak ulertzeko eta mai-
tatzeko bideak programa didakti-
ko landu baten arabera eskainiz.
Eta topaleku ere izango ei da: ipuin

egile, idazle, irudigile, antzezle,
kontalari, editore, irakasle eta gu-
rasoentzako topagune.

Parkea non eraikiko duten era-
baki bitartean, etxean ikusi ahal
izango da Ipupomamua. Aste ho-
netan bertan estreinatu dute
ETBn irakurtzea, idaztea eta ma-
rraztea gustuko dutenei zuzendu-
tako saioa. Anjel Alkain da ideia-
ren sortzailea, eta haur eta gazte li-
teratura eskola mundura itxita
dagoela iritzita, saio berriaren bi-
tartez mundu hori zabaltzen aha-
leginduko direla esan du. 

Albiste ona da literatura maite
dugunontzat. Ez dago esan beha-
rrik: irakurzaletasuna bultzatze-
tik etorriko dira gaurko eta bihar-
ko irakurleak.

‘Ipupomamua’, oraingoz telebistan

›› Uzturretik
Iratxe Etxebeste

U dazkenean gaude eta udara
aurreko joerek antzeko bide-

an eragiten jarraitzen dute euskal
egoera ekonomiko eta soziopoliti-
koan. Joera hauek ez dute momen-
tuz PP-PSE eta UPNk Euskal He-
rrian duten izaera estrategikodun
elkarlaguntzan ezarritako arrabola
sozial eta politikoa baldintzatzeko
erreferentziarik.

Arlo sozioekonomikoan, udara-
ko tregua kolektiboa igaro ondo-
ren, sistema neoliberalaren pirate-
ria ekonomiko-finantzieroak 
eragindako krisiak euskal ekono-
miaren oinarrizko indikadoreetan
eragiten jarraitzen du: atzerapena
sakondu da, PIBa erreferentzia iza-
nik, Ekoizpen Industrialaren Indi-
zeak modu garrantzitsuan egin du
atzera (Gipuzkoan ia %25, adibi-
dez) eta, batez ere, EREen gehi-
kuntza nabarmena eta horrek lan-
gabeziaren hazkuntza nabarme-
nean duen eragina.

Datu hauek laguntza-sozial bi-
dez neutralizatu nahi dira; propa-
ganda politiko handia, baina era-
ginkortasun erreal gutxi dute Eus-
kal Herrian dauden 160.000
langabetuek jasaten duten subsis-
tentzia baldintzetan, gehienbat
prekaritatetik langabezira pasa-
tzen diren gazteak hauek. Testuin-
guru honetan, fiskalitateari buruz-
ko eztabaida hipokrita bat sortzen
da. Esaten digute, eta egia da, balia-
bide gehiago behar direla gizarte
politiketarako, eta derrigorrezkoa
dela zergak igotzea. Ados. Baina
ezarpen-zerga berrietaz hitz egi-
ten dutenean kontsumoari buruz-
koez ari dira —BEZ—, eta batik bat
gehiengo sozial langileari eragiten
diote. Hori bai! Ikutu ere ez dituzte
egiten elkarteen zerga, kapital
errenten zerga-iruzur masiboa,
PFEZ eredua edo patrimonioare-
kiko presio erreala, eta horrekin go-
rantz doa laneko errentek manten-

tzen duten fiskalitate batetako in-
justizia eta desberdintasuna.

Arlo sindikalean, CCOO eta
UGTk beraien laguntza eredu sin-
dikalarekin jarraitzen dute, eta el-
karrizketa soziala narkotiko sozial
antzeko zerbait bilakatzen dute.
Sindikatu hauek benetako suhil-
tzaile sozial lana egiten dute eran-
tzule eta erantzunkizunak dituen
egoera baten aurrean. Sindikalis-
mo abertzaleak, bestalde, greba
orokorrari jarraipena eman eta de-
kalogo-proposamen bat aurkeztu
du, krisiari aurre egin eta aldaketa
sozialari begirako neurriak bultza-
tzeko. Planteamendu egoki bat hu-
rrengo hilabeteetan euskal inde-
pendentismo osoaren estrategia-
ren zati modura aldaketa politiko
eta sozial exijentziak muntatu ahal
izateko.

Bitartean, arlo politiko hutsean,
Estatuaren estrategiak Euskal He-
rrian PSOE eta PPk dituen sukur-
tsaletan ekintza-batasuna bultza-
tzen dute. Argazki, Sinbolo-en ge-
rrak erreferentzia modura
kokatzen dira gurutzada espainoli-
zatzaile batetan eta modu sibilino-
agoan planteatzen da, su eztitan,
medio publiko eta pribatuetan. As-
kotan vasquismo berri omen den
batetik, fraskismoari berari dagoz-
kion jokaera eta tikak argitara ekar-
tzen dira. Zentzu honetan, ez dira
kasualitatez gertatzen ez ekintza

faszistak, ez gerra zikinak, ez Fa-
langeak Gasteizko Gobernu berria
txalotzea.

Estatuaren estrategiak bi helbu-
ru ditu, orokorrean, paktu hauetan:
alde batetik, aldaketa politikorako
baldintzak ahultzea, identitateez-
tabaida hoztuz eta euskal kon-
tzientzia nazionalean mestizaje
ideologikoak bultzatuz. Eta, bestal-
de, Lizarra-Ibarretxe fasearen on-
doren eta Gasteizko Gobernutik
atera ondoren zonbie modura da-
bilen PNV, eta baita NaBairen au-
rrean ere jarrerak ezartzea. Bere
betiko bizefalia amaiturik, lidergo
politikorik gabe, bi barne-arimak
elkarrekin biziaz, xede finkorik
gabe eta espainolismoak kudeake-
ta insituzionala borrokatzen dion
frente bat osatu diola, kudeaketa
bera xede bihurtuz, PNV harantz
eta honantz dabil, horizonte garbi-
rik gabe. Inertzia eta markatutako
karta egoera honetan ezker aber-
tzalea da Euskal Herriko politika-
ren erritmoa eta gizartearen ex-
pektatibak alda ditzakeen subjektu
politiko bakarra. Hasi berri den
udazken honetarako ezker aber-
tzaleak adierazitako erreferen-
tziak sinesgarritasun, indar eta
konbikzioz proiektatu behar dira.
Apostu bat egin behar da konfron-

tazio politikoaren aldagaiak alda-
tzeko, blokeoa gainditzeko eta bi-
deak jartzeko instrumentu politi-
koak, gure herrian aldaketa politi-
ko eta sozial erreala gauzatu ahal
izango den eskenatoki demokrati-
ko bat irabazteko. 

Beharrezkoa da, bada, askapen
prozesuan ziklo berri bati forma
ematea, abertzaletasunak dituen
barne eta kanpo indar koerlazioak
aldatuz, Euskal Herria-Estatuak
dialektikari dagokionean. Horrela
bada, hurrengo hilabeteetan, eus-
kal independentismoak, euskal su-
biranotasunak, taula politikoaren
erdian kokatu behar du, bere indar
eta eragina beste fase politiko bate-
tara aurrera egiteko proiektatuz.
Azken batetan, erreforma-trantsi-
zioan planteatutako asimilazio ins-
trumentuak neutralizatu diren 30
urtetako etapa luze baten ondoren,
prozesu politikoa Euskal Herria
eta bere borondate demokratikoa
ezagutzeko aldaketa baterako sa-
rrerara ekarri digu. Aldaketa hori
arsenal juridiko-errepresiboare-
kin blokeatu dute batzuk, eskubide
zibil eta politikoen inboluzioare-
kin, demokrazia politikoari bene-
tako estatu-kolpeak emanez. Orain
estrategia eraginkorra kokatu be-
har dugu eskenatoki demokratiko
batera aurrera egiteko, presoak ka-
lera ateratzeko, aldaketa politikoa
irabazteko. Hori da eraiki behar
dugun udazken eta negua.

Eraiki behar duguna›› Iritzia
Olatz Amiano
Tolosaldeko LAB

LANA
]Garbikuntza. Bigi garbitasunak:
alfonbrak, etxeak, bulegoak 
eta abar garbitzeko prest. 
Interesatuek deitu inolako 
konpromisorik gabe. 638 94 46
04 (Gurutze) edota 695 70 82 71
(Belen) telefono zenbakietara.

Iragarki laburrak

›› ATZOKO AZOKA

BERDURA PLAZA Merk. Gares.
Landareak
Azalea 7,00 10,00
Erromeroa 4,00 6,00
Zainzuria 2,80 -
Salbia 1,00 1,20
Dipladenia 10,50 -

BERTAKO PRODUKTUAK
Perretxikoak
Onddoa 10,00 30,00
Lanperna 20,00 -
Onddoak potetan 9,00 -
Ziza horia 10,00 -

Fruta
Kiwia 3,50 -
Gaztaina 3,00 -
Intxaurra 2,50 4,00
Irasagarra 1, 00 -

Barazkiak (sorta)
Ziazerba 1,00 -
Erremolatxa 1,50 2,00
Tipula 0,80 1,00
Espinaka 2,00 -
Porrua 1,00 4,00

Barazkiak (kiloa)
Babarrun berria 12,00 13,00
Ibarrako piparra 3,00 -
Tolosako babarruna 10,00 12,00
Bainak 3,00 -

PRODUKTU EKOLOGIKOAK
Perretxikoak
Sagarra 2,00 3,00
Kalabaza 1,60 3,04
Arroza 1,90 2,00
Mermelada 3,00 3,60

Giro eguzkitsua
eta salmenta
ugari, Tolosako
larunbateroko
azokan

PABLO ALBERDI

Atzoko eguzkiak asko berotu zuen
azokako giroa, goizaren bukaeran
salmenta onak ikusiz. Eskaintza
oso zabala izan genuen, eta horrek
ere asko lagundu zuen giro polita
ikusten. Barazki asko izan zen,
gehienak udazkenekoak, nahiz eta
oraindik leka eta tomate bakar ba-
tzuk geratu. Hauekin txikoria, es-
karola, porrua eta azenarioa ikusi
ahal izan genuen. 

Perretxiko zerrenda ere ez zen
batere makala izan. Bertako onddo
asko zeuden eta oso tamaina han-
dikoak, gainera; kanpoko onddoa
ere bazegoen mahaietan, eta ziza
horiak, mendiko angulak, nikaloak
eta lanpernak ere bai aukeran. Pos-
tuetan usoak ere ikusi ahal izan ge-
nituen, eta garaia denez 6 eurotan
saldu zen. 

Berdura plazan apaingarriko
postuetan, Santu Guztien Egune-
rako landare asko ikusi ahal izan
genuen, eta esan beharra dago da-
torren asteburu osoan zehar egon-
go direla Berdura Plazan ostirale-
tik aurrera enkarguak jasotzen.



«Airea da guri bizia ematen diguna
eta bizirik eusten gaituena»

Amezketa›› Bizia «oreka justu bat» dela dio 
Pello Zabalak; biziaz eta eguraldiaz ari da 
bere ‘Eguraldia beti airean’ liburuan.

E Elkarrizketa PELLO ZABALA › Eguraldian aditua

IMANOL GARCIA

Eguraldiarekin lotutako kontuak
plazaratu zituen Pello Zabalak
(Amezketa, 1943) Berria-k argita-
ratutako Eguraldia beti aireanlibu-
ruan. Txertoa argitaletxeak gazte-
lerazko itzulpena atera berri du.
Durangoko Azokan biak jarriko
dituzte salgai, eta euskarazko ber-
tsioa Berria-ra deituta ere lor daite-
ke. 
Nola sortu zen eguraldiari buruz
liburua idaztearena?
Txertoa argitaletxeak eskatu zi-
dan liburu xume bat, guztiek uler-
tzeko modukoa, eguraldiari buruz.
Esan zidatenean testu usainik ga-
bekoa izan zedila, hori gustatu zi-
tzaidan. Amua izan zen testu libu-
ruetatik aldeginez idaztea. Nik
esan nien gazteleraz ez naizela
gauza eta euskaraz egingo nuela
eta gero beraiek itzultzeko. Baiez-
koa eman zidaten eta euskaraz
gustura egin nuen. Eta Berria-k ar-
gitaratu zuen. Horrela egin nuen
eta itzulpena egin zutenean seku-
lako haserrea hartu nuen. 
Zer gertatu zen?
Ez da erraza euskaratik erdarara
egitea. Izenburutik hasita, Egural-
dia beti airean, ez dago egoki itzul-
tzerik. «Aireak bizi gaitu» jarri
nuen azpititulu, azken batean ai-
rea eguraldiaren arima delako, eta
hori ere ez zegoen itzultzerik. «Ai-
reak jazten gaitu» ere, azken fine-
an arroparen azpitik ere airea bai-
tago, gure poro eta izerdi guztietan

omen direla... Oreka horretan dago
azkenean gure bizitza ere.
Eguraldiaz uneoro hitz egiten
dugu. Zergatik ematen diogu
hainbesteko garrantzia?
Berak ematen digulako gure bizi-
tzako alde handi bat, aisialdia, an-
tolatzeko modua. Bestalde, gu bizi
garen toki honetan klima oso bere-
zia dugu. Bereziarekin esan nahi
dut aberatsa. Beste tokietan ez
daukatena. Ez Espainiako lauta-
dan, askoz gutxiago Andaluzia eta
inguru haietan, hura ia lehortzen
ari baita. Oso ezberdina Portugal
eta Galizian, hor euria izaten dute
barra-barra orain udazkenean eta
negu partean, eta gero oso lehorra.
Suteak-eta horregatik daude han.
Gu, berriz, gure txoko honetan,
golkoa delako alde batetik eta hor-
txe sartzen delako epel une bat eta

fronteak hor datozelako, euria as-
koz berdinago dugu urte guztian.
Askoz berdeago, askoz atseginago,
sanoago batzuetan, hego aizeak jo-
tzen duenean, eta ekialdekoak-eta,
eta umelago itsasotik jotzen due-
nean. Azken batean klima goxoe-
na ia Europa guztian. Frogarik
handiena daukagu, hemen glazia-
zioak izan direnean, hamabi-ha-
mahiru mila urtetatik behin, Euro-
pa zuri-zuri gelditutakoan, denak
hona biltzen zirela. Eta kobazulo-
ak ditugu, hor gelditu dira margo
eta edertasun horiek hemen bizi-
tzen zirela. 
Gizartea hiritartu baino lehen,
gehiago ulertzen zen eguraldiaz.
Gehiago erreparatu beharra zute-
lako. Hirian hori galdu egin da.
Erraztasunak daude: irratia piztu
eta ea zer esaten duten. Ez dago be-
giratu beharrik. Niri gertatu zait
esatea eguraldia primerakoa dato-
rrela eta segituan batek deitu irra-
tira ikusi zuelako Tolosako kaleak
busti-bustita zeudela. Kontua da
garbitzaileak pasatu zirela... Ho-
rrek ez zuen zerurik ikusi, baizik
kaleak bustita. 
Ahaztu zaigu, beraz,  zerura begi-
ratzea.
Datu kuriosoa da, aurten udabe-
rrian, bi zuhaitzek hostoz nor lehe-
nago jantzi apustuak esan zuela
uda primerakoa izango zela. Lu-
rralde nordikoen kontuak dira ho-
riek. Haiek asko erreparatzen dio-
te zein zuhaitz jantziko lehenago,
haritza edo lizarra. Haritza jazten

denean, uda eskasa izaten da, umi-
litate asko... Aurten lizarra jantzi
zen hiru aste lehenago eta nik or-
duan esan nuen, apirilaren bukae-
rarako, aurten izugarrizko uda
izango zela. Gauza sinplea da hori,
edozeinek erreparatzeko modu-
koa. 
Eguraldiari lotutako jakindurieta-
ko bat tenporak dira, obserbazio-
aren bidez garatzen joan direnak.
Horiek ere ikertu dituzu. 
Hiru hilabeterako iragarpenak
izaten dira. Ezin du izan egun jakin
baterako. Baina bere orokortasun
horretan... Adibidez, uda honeta-
koa. Udaberria hain bustia eta hain
xirimiritsua izaten ari zenean, ten-
pora aste horretan garbitu zuen,
hego mendebalde puntu batekin,
lainoak altu-altu, eta aire sano-sa-
noa, eta tenpora astea bukatu or-
duko berriz ere xirimiria eta ha-
mabost egun horrela udan sartu
arte.
Zer erakusten zuen horrek? 
Horrek galdera sortarazi zidan:
zer bitxikeria da hau, aspaldian ez
badu egin hego puntuko eguraldi
airaturik? Esan nahi zuen uda aire
sanokoa izango zela. Gehien bat
hori azpimarratu nuen. Justu ten-
poren astean izan ziren hiru arra-
tsalde trumoidunak. Ostegunean
jo zuen trumoiak, ez zuen euririk
egin, ostiralean jo zuen trumoiak
eta ez zuen euririk egin. Larunba-
tean jo zuen trumoiak eta euri pix-
ka bat egin zuen. Aurtengo udaren
ezaugarri nabarmenetakoa izan
da, aire sano horrek ekarria, 35, 36
eta 37 gradu egonda ere, bero lai-
norik ez dela sortu eta, noski, tru-
moirik ere ez. Aspalditako uda tru-
moi gutxienekoa izan da.
Udazkenari begira, zer esan zu-
ten tenporek?
Irailaren erdian izan ziren. Or-
duan Aragoi aldetik etorri zen
ekaitz txikiari hemen elkartu zi-
tzaion tanta hotza esan zitzaiona.
Ekaitz horren haize kiribilari itsa-
soko bustia geitu zitzaionean, Le-
keitioko eta Bermeoko triskantza
horiek izan ziren, eta gero gorago
joan zenean Baionakoa. Horrega-
tik esaten zuten batzuk udazken
guztian horrela izango zela. Baina
ez, tenporek ez dute esaten zenbat
euri egingo duen, baizik zer haize
izango den. Beraz, ekialdeko hai-
zearekin lehenengo partean udaz-
ken oso goxoa eta oso polita izango
da. Epeltasun hau beste aste eta er-
diz ibiliko da. Gero, azaroan, lehe-
nengo egunetan ilargi betea dago.
Hor ez dut espero, baina hamabost
edo hamaseian, hor hasiko ote den
negu itxura ematen.
Negua ez da hasten egutegiak
dioen bezala abenduaren 21ean.
Hor ere aldrebeskeri bat dugu. Da-
goeneko asko laburtu da eguna eta
gaua askoz luzeagoa da eguna bai-
no. Zeltiarrek negua zehazten zu-
ten Santu Guztien egunetik. Ho-
rrek bai, egunik laburrenak hartuz,
azaro, abendu eta urtarrila zehaz-
ten zen negua bezala. Gu berriz
hasten gara neguan eguna luza-

tzen hasten denean. Buruan ho-
rrela sartuta dugu eta gero harri-
tzen gara elurra egutegiko negua
baino lehenago hasten denean. 
Ez dirudi egun naturarekin lotuta
gaudenik. Nola ikusten duzu gai
horretan gizartea?
Despistatuta. Gaur bizi den eran,
gutizia besterik ez zaio piztu eta
beraz diru beharrak sortu duen
tranpa. Hori da lehenengo ikusten
dena. Bestalde, nik uste dut ere
inoiz baino kontzientziatuagoa
dagoela mundu hau. Baina dirua-
ren eta gerraren indarrak ikaraga-
rriak dira. Batez ere ikusten dire-
nean oraingo gripe xelebre hone-
kin egin dituztenak edo egin nahi
izan dituztenak. 
Ilargiak, beste planetek... zer era-
gin dute?
Nik uste dut hor dagoela alor sa-
kon bat, oraindik gutxi aztertu
dena eta misterio asko dituena. Ni
ohartuta nagoena da ilargi betea-
ren inguruan, jar ditzagun sei-zaz-
pi egun, ametsak ikaragarri dan-
tzatuak, biziak direla. Ilargia hilbe-
rri dagoenean, indarrik ez
duenean, amets paketsuak izaten
dira eta idea berriak etortzen dira.

tzerik. Lurrak berriz aire hori due-
lako, negutegi efektua egiten du
eta bero horri eutsi egiten dio eta
guk, batez beste, 15 graduko  tenpe-
ratura daukagu.  Bizitza badago,
baina justu-justu, esaten baitute
animaliatxo txiki asko galtzen ari

ere, eta hori ere ezin harrapatu.
Gero gure hizkuntzak dituen hi-
tzak. Egu berez atmosfera da, eta
egu-aldia, atmosferaren aldia
izango litzateke. Eta liburuaren hi-
rugarren puntuan jartzen nuen
gure bizitza ere egu-aldi bat dela.
Horrez gain, beste xehetasun asko
zeuden hitzez hitz itzulita. Gero,
itzulpen hori zeinek egin zen kon-
tua, meteorologo bat ez baitago bi
hizkuntzak ondo menperatzen di-
tuena. Azkenean neronek hartu
behar izan nuen ardura. Zalantza-
rik gabe, euskalduna denak euska-
raz irakur dezala liburua. 
Aireari ematen diozu garrantzia.
Azkenean aire hori da guri bizia
ematen diguna eta bizirik eusten
gaituena. Batzuetan sanoago, bes-
tetan umelago, batzuetan katarroa
eragiten diguna... Gure bizitza hor-
txe dago. Saltsa hori joan naiz es-
plikatzen liburuan. Gandiagak zio-
en: «Zerua Jainkoa, eguzkia Jesus
eta airea Espiritua». Hori gogora-
tzen hasten naiz eta azkenean
eguzki horrek nola bizia ematen
digun eta bizi hori ere miraria dela.
Esplikatu ezazu hori gehiago.
Alegia, oreka justu bat da bizia eta
horren proba argiena ikusten da
ilargia eta Lurraren arteko ezber-
dintasunean. Ilargiak ez daukala-
ko airerik inguruan, beroari ez dio
eusten eta egunez berotzen dena
gauez 22 gradu zero azpitik jaisten
da. Batez beste, ilargiak 18 gradu
zero azpitik du. Han ez dago bizi-

Klima aberatsa daukagu:
askoz berdeagoa, 
askoz atseginagoa,
sanoago batzuetan...

Azaroaren hamabostean
edo hamaseian, hor
hasiko da negu itxura
ematen nire ustez

Ilargia eta beste planeten
eragina oraindik gutxi
aztertu den eta misterio
asko duen alorra da

Skating eran, lehenengoak Hernialdeko bidean gora abiatzen.E. MAIZ

Hernialdeko IX. Rolleski Igoeran 
57 lagunek hartu dute parte 
Kirolak ›› Alpino Uzturre
mendi elkarteak antolatzen
duen ekimenean 
Katalunia, Aragoi eta
Alaskatik etorriak izan dira. 

ENERITZ MAIZ

Atzo izan zen Alpino Uzturre
mendi elkarteak antolatuta, Her-
nialdeko IX. Rolleski Igoera. Ba-
tzuk, Tolosako Belate auzotik eta
besteak, Hernialdeko bideguru-
tzetik abiatu ziren.  Igoera bi estilo-
tan burutu zuten parte-hartzaile-
ek. Belatetik abiatutakoek, skating
eran korritu zuten eta Hernialde-
ko bidegurutzetik abiatutakoek
berriz, estilo klasikoan egin zuten. 

Belatetik abiatutakoek, lehen
800 metroak, lauak izaten dituzte
eta gero 3, 2 kilometroko igoera
egin behar izaten dute. Era klasi-
koan egiten dutenek berriz, hau
da, bidegurutzetik abiatzen dire-
nek, 3,2 kilometroko igoera egiten
dute.

Kanpotik jende asko
Aurtengo edizioak, 57 parte-har-
tzaile izan zituen. Horietatik, 25ek
skating eran parte hartu zuten eta
32k era klasikoan. Eguraldi ederra
izan zuten lagun eta «dena ongi»
joan zela azaldu dute antolatzaile-
ek. 

57 parte-hartzaileen artean, Na-
farroatik, Aragoitik, Kataluniako
Aran bailaratik eta baita oporretan
etorrita zeuden Alaskako bi parte-
hartzaile ere izan ziren. Aurtengo-

an, iaz baino parte-hartzaile gu-
txiago izan baziren ere, kontuan
hartu behar da, elkarteko partaide
diren batzuk, Espainiako Selek-
zioarekin Italian bilduta daudela
garai honetan eta ondorioz ezin
izan zutela parte hartu beraien el-
karteak antolatzen duen Rolleski
Igoeran.

Helduen mailan, emakumeetan
skating eran lehena, Lourdes Ira-
zusta tolosarra izan zen 22 minutu
eta 16 segundoko denbora eginez.

Klasiko eran berriz,  Alaskatik eto-
rria den Kate Miller izan zen lehe-
na Hernialdeko gainera igotzen.
Gizonezkoetan, skating eran lehe-
na, Uharteko Xabier Matias izan
zen 14 minutu eta 55 segundoko
denborarekin eta klasiko eran,
Oier Goñi izan zen garaile; hau ere,
Nafarroako Uhartetik etorria. 

Infantil mailakoen artean be-
rriz, nesketan, klasiko eran baka-
rrik atera ziren. Lehena, Henar
Etxeberria Uhartekoa izan zen.

Mutiletan berriz, klasiko eran le-
hena, nagusietako garailearen izen
eta abizen bereko Xabier Matias
izan zen. Skating eran, Beasainda-
rra den eta Alpino elkarteko kide
den Iñaki Aldanondo izan zen le-
hena helmugako marra gurutza-
tzen. 

Partaide guztiek, kamiseta bat
eraman zuten etxera eta Hernial-
den bertan, askari ederra eman
zieten igoeran, galdutako indarrak
berreskuratzeko. 

Alegazioak jarri
ditu Udalak
Nafarroako
Lurraldeko
Planen aurka

Leitza ›› Larraun eta Uharte
Arakileko alkateekin batera
Leitzakoak ere UPN-ren
Gobernuaren jarrera salatu du. 

ERREDAKZIOA

Leitzako Udalak, Larraun eta
Uharte Arakilgo Udalekin batera,
Nafarroako Gobernuko Lurralde-
aren Antolaketa Planen aurkako
alegazioak jarri ditu. Jarri dituzten
alegazio horiek, Nafarroako lu-
rraldearentzako, UPNren Gober-
nuak dituen estrategien aurkako-
ak dira. 

Xabier Zabalo Leitzako alkate-
ak, Jose Mari Astiz Larraungo al-
kateak eta Ismael Martiarena
Uharte Arakilgo alkateak, ostirale-
an eman zituzten alegazio hauen
inguruko arrazoiak. 

«Kapitalaren beharretara»
Hauen ustez, Miguel Sanz eta bere
Gobernuak, egiten duen politika
«oso zaila da lotzen» Lurraldearen
Antolaketa Planean. Honela
proiektu horiek, «lurraldearekiko
ikuspegi harrapatzaile, espekula-
tzaile, sostengaezin eta soziala ez
dena tapatu egiten dituzte» gaine-
ratu zuten hiru herrietako alkate-
ek. Hau da, azken finean «lurral-
dea eta beraien jendea, kapitalaren
beharretara jartzen dituztela» ja-
kinarazi  nahi izan zuten.

Orain, alegazio horien erantzu-
naren zain egon beharko  dute hiru
herrietako alkateek.

Partida gogorra jokatu
ostean, 22-19 irabazi du
Oinatz Bengoetxeak
Leitza ›› Aritz Lasa
urretxuarrak estu hartu
zuen Bengoetxea VI.a
baina final-laurdenetarako
txartela eskuratu du. 

E. MAIZ

Oinatz Bengetxeak, Aritz Lasaren
aurka Labriten jokatu zuen atzo
bere lehen partida Lau t´erdiko
txapelketan, eta hasiera ona izan
zuen, 22-19 irabazi baitzuen. 

Partida oso bizia eta borrokatua
izan zen. Lasak benetan estu hartu
zuen leitzarra. Oso pilota biziak
erabili zituzten, sei eta zazpi kua-
drorainoko boteak egiten baitzi-
tuzten eta Lau t́ erdiko pilota parti-
detan hori ez da oso ohikoa. Lasa
urretxuarrak, lotsagabe jokatu

zuen eta dena ongi ateratzea zaila
bada ere,  partida polita jokatu
zuen. 

Oinatz, 14-12 galtzen joan arren,
dirua oraindik ere bere alde izan
zuen. Leitzarra motzean nagusitu
egin zitzaion urretxuarrari eta sa-
keari ez batak eta besteak ere ez
zioten etekin handirik atera.
14nako tantutik, 18nakoraino ber-
dinketekin joan ziren eta 19.a Ben-
goetxea VI.ak egin zuen eta 20.
tantoa ere epaileek leitzarrari
eman bazioten ere, zalantzazkoa
izan zen. Azkenean, 22-19 buka-
tuz, leitzarrak poltsikoratu zuen
partida.

Gaur berriz, Ekaitz Saralagi
amezketarraren txanda izango da.
Xala kaleratu ostean, Asier Olaizo-
laren aurka jokatuko du Eibarko
Astelehena pilotalekuan. 

Teknologiaren astean murgiltzeko
TOLOSA ]Lehiberri Tolosaldeko enpresei egunez egun
«lehiakorrago eta berritzaileago izaten laguntzeko
asmoz» sorturiko elkarteak antolatuta, bihartik
ostiralera, Informazio eta Komunikazio Teknologien

Astea izango da eskualdean. Hala, KZgunean eta
herri eta industriagune ezberdinetan ibiliko den
autobus ibiltarian ikastaroak emango dituzte. Atzo,
jardunaldi hauen informazioa zabaltzen aritu ziren. E.E.



Goizean, gazte mugimenduetan ibilitako adin ezberdinetako lagunek beraien esperientzia kontatu zuten. E. EZEIZA

Belaunaldi ezberdinetako gazte
independentistak bat eginik Anoetan
Politika ›› Eskualdeko
gazteriaren Independentzia
Eguna ospatu zuten atzo;
adin ezberdinetako jende
ugari elkartu zen bertan.

ERREDAKZIOA

Eskualdeko gazteriaren Indepen-
dentzia eguna ospatu zuten atzo.
Kolore gorriko kamisetak jantzita
atera ziren kalera atzo Anoetako
gazteak. Baita, eskualdeko beste
hainbat herritatik hurbildu zire-
nak ere. Antolatzaileek, egunaren
amaieran, balorazio oso positiboa
egin zuten, «jendeak oso ongi
erantzun baitu, eta ekitaldi guztie-
tan parte hartu». Gainera, jendeak
kamiseta gorria jantzi izana ere na-
barmendu zuten.

Atzoko ekimenaren helburue-
tako bat, Euskal Herriko gazte era-
kundearen 30. urteurrena ospatu
eta honen ibilbidea ezagutzera
ematea zen. Horretarako, bertako
kide izan diren belaunaldi ezber-
dinetako lagunak bildu ziren ma-
hai-inguruan, bakoitzaren espe-
rientziak kontatzeko.

80ko hamarkadan, 90ekoan
nahiz gaur egun gazte indepen-
dentisten mugimenduak zein oz-
topo izan dituen agertu zituzten
bertan. Horretarako, eskualdeko
herri ezberdinetako jendea elkar-
tu zen, garai bakoitzeko xehetasu-
nak argitzeko. Mintzaldian atera-
tako ondorioetako bat izan zen,
«gazte mugimenduak gorabehera

handiak izan baditu ere, oztopoak
gainditzeko gai izan dela, eta baita
aurre egiteko ere». Hala, garbi utzi
zuten,  iraun ezezik, proiektu be-
rriak eraikitzeko gai izan dela eta
garai bakoitzera egokitzen jakin
duela. Belaunaldi guztietako kide-
ek bat egin zuten adieraztean, ile-
galizazioek, atxiloketek, erasoek...
eragin handia izan dutela, eta jen-
dea beldurtu egin dela askotan,
gauzak aurrera eramateko.   

Gazteengan, independentzia-
ren aldeko borroka horretan, eus-
karak duen garrantziaz eta lekuaz
ere mintzatu zuten mahai-ingu-
ruan. Bertan adierazi zuten, urtee-
kin gero eta garrantzia handiagoa
ematen zaiola, eta aurrerapauso
handiak eman direla. Hala, be-
raien borrokan, «euskara ezinbes-
tekoa» dela ondorioztatu zuten. 

Antolatzaileak gustura agertu
ziren mahai-inguruak eman zue-
narekin, eta oro har festak izan
zuen erantzunarekin. Lehen eki-
taldiari dagokionean agertu zuten,
oso aberasgarria izan zela beraien
aurreko belaunaldietako jendea-
ren esperientziak lehendabiziko
pertsonan entzun ahal izatea.  

Eguerditik aurrera, festa 
150 lagun inguru elkartu ziren gaz-
te bazkarian atzo. Bapo bazkaldu
ostean, sasi jokoak egin zituzten.
Bertan, jolas alternatibo eta alda-
rrikatzaileak egin zituzten. 

Bazkarian nahiz ondorengo eki-
taldietan, anoetarrak izan ziren
nagusi, baina eskualdeko hainbat
jende ere hurbildu zen. Bizkaitik
ere etorri ziren batzuk, ekimenean
parte hartzera.  Sasi olinpiaden os-
tean, orkestrarekin poteoa egin zu-
ten herriko tabernetatik barrena.
Egunari amaiera musikarekin
eman zioten. 

Graffitiak, skatea eta musika, Bonberenean
GIZARTEA ] Inguruko graffiti eta skate zaleen biltoki izan zen atzo Bonberenea. Goizean,
11:00ak aldera elkartu ziren lehendabizikoak, eta etxe okupatuaren ondoko eraikina presta-
tzen hasi ziren, ondoren beraien artelanak egin ahal izateko. Egun guztian zehar aritu ziren
lanean, eguerdian, bazkaltzeko atsedenaldia egin zuten, baina arratsaldean berriro aritu zi-
ren. Erakustaldia irekia zen eta edonork har zezakeen parte. Eskualdeko graffitigileez gain,
goierrikoak ere izan ziren. Honez gain, skate festa, eta musika kontzertuak ere izan ziren,
eguna borobiltzeko asmoz.  E. EZEIZA

Jolastuz ikasteko aukera, Trianguloan
EKONOMIA ]Haur ugari bildu ziren atzo arratsaldean Triangulo plazan. Bertan, aurpegia
margotzeko txokoaz, marrazteko tailerraz, globoflexia egiteko guneaz eta antzerki emanal-
diaz gozatzeko aukera izan zuten etxeko txikienek. Tolosako Komertzio foroak abiarazita-
ko ekimenaren baitan, Jakin eta Jolas taldekoak izan ziren atzo. Tolosarrak larunbat arra-
tsaldeetan herrian geratzeko asmoz, abiarazi zuten ekimena irailean, eta horrela komer-
tzioa indartzeko xedez, hainbat ekitaldi ari dira burutzen azken asteburuetan. Oraingo
ekimen hau laugarrena izan da. E. EZEIZA

150 lagun inguru bildu ziren gazte bazkarian; ondoren, sasi olinpiadak egin zituzten.ENERITZ MAIZ



Deialdiak
]Altzo. Jubilatu Eguna: meza
12:00etan, ondoren Altzoko abes-
batza eta Artea dantza taldea;
bazkaria eta bertsolariak eta trikiti-
lariak.
]Alegia. Dantzari Txiki Eguna: 6
eta 12 urte bitarteko 200 dantzari
inguru ariko dira 10:00etatik au-
rrera herriko kaleetan.
]Tolosa. VI. Euskal Kirolaren Egu-
na Usabal kiroldegian. Goiz osoan
zehar kirol jarduerak, txapelketak
eta erakustaldiak izango dira. 30
kirol modalitate inguru.

Zinema
]Tolosa. Leidor aretoan, gaur:
17:00etan, El mundo de los perdidos
haurrentzako filma, eta 19:30ean
eta 22:30ean Agora. Bihar (ikusle-
aren eguna): 20:30ean Agora.
]Villabona. Gurea aretoan, gaur:
17:00etan eta 19:30ean Up gazte-
txoei zuzenduriko filma.

›› GUARDIAKO FARMAZIAK
Gaur
]Tolosa. Azpiroz, L. Amarotz au-
zoa, 9. 943 67 51 18.
]Leitza. Larraia, M.I. Elbarren, 95.
112.
Bihar
] Ibarra. Iturrioz, I. Euskal Herria, 3.
943 67 09 15.
]Betelu. Carrilo, A. Kale Nagusia,
5. 112.
] Irurtzun. Mutiloa, A.M. San
Martin, 5. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

‹‹ Goiza Arratsaldea Tenperatura Bihar
2009-10-25

Eguraldia

›› 20°›› 11°

GOIZA EGUZKIA
ARRATS. EGUZKIA
BEROENA 19°
HOTZENA 12°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan! 
Iraitz (Tolosa). 

Gaur 8 urte. Zorionak 
txokolatero etxekoen eta bereziki,

Estanix eta Peruren partetik. 

AAgurrak

Aperitibo gisa, gimnastika erritmikoa
TOLOSA]Gaur ospatuko da Euskal Kirolaren Eguna
Tolosan, baina atzo, aperitibo gisa, zenbait ekitaldi
izan ziren, gimnastika erritmikoko erakustaldia, esa-
terako. Gaurkoan berriz, goiz guztian zehar izango

dira jardunaldiak. Jaialdiaren baitan, 13:00etan agin-
tariek oroigarria jarriko dute eta Abraham Olano,
Asier Muniain eta Alberto Zerain ere egongo dira
gonbidatu bezala. E. EZEIZA


